გერმანიასთან თანამშრომლობა
გერმანიის ფედერაციულ რესპუბლიკასთან, შრომის უსაფრთხოების მიმართულებით, შრომის პირობების ინსპექტირების დეპარტამენტი თანამშრომლობს 2018 წლიდან, როდესაც იანვარ-ივლისის პერიოდში  გერმანიის საერთაშორისო თანამშრომლობის საზოგადოების (GIZ) პროექტის -„კერძო სექტორის განვითარება და პროფესიული განათლება სამხრეთ კავკასიაში“ (PSD TVET SC) მხარდაჭერით, დეპარტამენტის წარმომადგენლებმა გაიარეს სამშენებლო მიმართულებით შრომის უსაფრთხოების  ინტენსიური ტრენინგები.
აღნიშნული პროგრამის ფარგლებში დაიგეგმა გერმანიაში არსებული მობილური აპლიკაციის თარგმნა და ქართულ სივრცეში ადაპტირება, რომელიც სამინისტრომ განახორციელა გერმანიის საერთაშორისო თანამშრომლობის საზოგადოების (GIZ) ხელშეწყობით. მობილური აპლიკაციის მფლობელია „სამშენებლო ინდუსტრიაში უბედური შემთხვევის დაზღვევასა და პრევენციაზე უფლებამოსილი სადაზღვევო ინსტიტუტი“(Berufsgenossenschaft der Bauwirtschaft / BG BAU), რომელთანაც 2019 წლის 15 ივნისს,  ხელი მოეწერა თანამშრომლობის მემორანდუმს, რომელიც მიზნად ისახავს საქართველოს სამშენებლო სექტორში შრომის უსაფრთხოებასა და ჯანმრთელობის მიმართულებით ერთობლივი ეფექტური ღონისძიებების დაგეგმვასა და განხორციელებას. 
თანამშრომლობის ფარგლებში მხარეები ერთმანეთს ხელს შეუწყობენ გააუმჯობესონ ევროპული შრომის უსაფრთხოების სტანდარტების შესახებ ინფომაციის ხელმისაწვდომობა სამშენებლო სექტორში როგორც ინდივიდუალურად დასაქმებულებისთვის და მენეჯმენტის წარმომადგენლებისთვის, ასევე პროფესიული კოლეჯებისა და სხვა საგანმანათლებლო ინსტიტუტების პროფესორ-მასწავლებლებისთვის, რომელიც განხორციელდება ზემოაღნიშნული აპლიკაციის - „მშენებლობის უსაფრთხოება“ მეშვეობით. BG BAU-ს აპლიკაციის - BAUSTEINE-ს ქართული ვერსია, GIZ-ის ხელშეწყობით შექმნა შრომის პირობების ინსპექტირების დეპარტამენტმა, რომელიც დაფუძვნებულია  ქართულ და გერმანულ კანონმდებლობასა და ევროკავშირის სტანდარტებზე. 
აპლიკაციის ხელმწისაწვდომობა უსასყიდლოდ უზრუნველყო შრომის პირობების ინსპექტირების დეპარტამენტმა, IOS და Android სისტემის მქონე სმარტფონებისთვის. 
სლოვაკეთთან თანამშრომლობა
სამინისტროს სოციალური მომსახურეობის სააგენტომ 2015 წლის აგვისტოდან დაიწყო სლოვაკეთთან თანამშრომლობა (კონსორციუმის ერთ-ერთი ქვეყანა)  ევროკავშირის დაძმობილების პროგრამის პროექტის „დასაქმების ხელშეწყობის სამსახურის შესაძლებლობათა განვითარება საქართველოში" ფარგლებში. 
გარდა ამისა, ამისა სლოვაკეთიდან წარმოდგენილი ექსპერტი, ევროკავშირის ტექნიკური მხარდაჭერის პროექტის (EU VEGE) ფარგლებში, სრულიად ჩართული იყო ევროდირექტირების დამუშავებასა და ტექნიკური რეგლამენტების სამუშაო ვერსიის მომზადების პროცესში. კერძოდ, 2015 წელს ზემოხსენებული ექსპერტის მხარდაჭერით სამუშაო ჯგუფის ფორმატში დამუშავდა უსაფრთხოების 26 დირექტივიდან  8, მათ შორის 391-ე ჩარჩო დირექტივა, რომელიც დღეს „შრომის უსაფრთხოების შესახებ“ საქართველოს ორგანული კანონის სახით არის მიღებული.
[bookmark: _GoBack]ასევე, 2019 წლის სექტემბრიდან კვლავ ევროკავშირის დაძმობილების პროგრამის ფარგლებში სლოვაკეთი, როგორც კონსორციუმის ქვეყანა  ითანამშრომლებს საქართველოსთან, რომლის ფარგლებშიც დაგეგმილია  2019-2022 წლებისთვის მისაღები 23 ევროდირექტივის დამუშავება/ტრანსპოზიციისთვის მომზადება და ბენეფიციარ (შრომის პირობების ინსპექტირების დეპარტამენტი) და სხვა ჩართულ მხარეთა გადამზადება.

